
Puluhan tahun lalu,
sebatang pokok di
Jalan Keliling, ber-

hampiranTamanTasik Se-
remban di sini, dianggap
sama seperti pokok lain
yang tumbuh berhampi-
rannya.
Namun, sejak tahun lalu,

pokok 25 meter dengan
ukur lilit 3.5 meter itu, di-
letakkan pagar berwarna
putih di sekelilingnya de-
ngan tulisan besar bertulis
‘Pokok Getah Pertama Ne-
geri Sembilan’.
Ramai tertanya-tanya ke-

unikan pokok di kawasan
berhampiran kediaman
rasmi Menteri Besar Negeri
Sembilan itu. Hasil kajian
Majlis Perbandaran Serem-
ban (MPS) mendapati po-
kok getah itu atau nama
saintifiknyaHevea brasilien-
sis ditanam sejak 1877.
Inimenjadikan pokok itu

yang masih mengeluarkan
susu dan biji, sama dengan
pokok getah tua di Kuala
Kangsar, Perak.
Menariknya, berdasar-

kan formula Institut Penye-
lidikan Perhutanan Mala-
ysia (FRIM) hasil penilaian
pelbagai aspek, termasuk
usia dan harga semasa, po-
kok itu bernilai kira-kira

RM3.8 juta. Oleh kerana
tinggi nilai estetikanya,
MPS memagar kawasan itu
bagi mengelak pokok ter-
babit dirosakkan.
Ketua Unit Pelancongan,

Jabatan Komuniti dan Per-
hubunganAwamMPS, Sha-
maruddin Saidin, berkata
pokok itu mula disedari se-
lepas seorang kakitangan
MPS yang membersihkan
kawasan itu, ternampak su-
su getahnya.
Katanya, MPS kemudian

menjalankan kajian terpe-
rinci dan ternyata ia yang
sudah berusia lebih 100 ta-
hun, mempunyai sejarah.
“MPS sedia maklum di

sepanjang jalan ini terda-
pat banyak pokok besar, te-
tapi tidak sangka pokok ge-
tah ini ada sejarah tersen-
diri dan nilai yang tinggi,”
katanya sambil menam-
bah, pokok itu dipercayai
satu daripada 22 anak be-
nih yang dibawa dari Kew
Gardens, England pada
1877.

Ladang getah pertama
Daripada jumlah itu, ka-
tanya, 11 anak benih di-
semai di Botanic Gardens,
Singapura, manakala sem-
bilandiKualaKangsar serta
masing-masing satu di dae-
rah ini dan Melaka.
“Anak benih pokok getah

itu disemai di hadapan be-
kas tapak kediaman rasmi
Residen British di negeri ini
iaitu bertentangan dengan
padang golf. Tujuan benih
itu disemai di situ untuk
melihat sendiri sama ada
pokok itu sesuai ditanam
atau tidak,” katanya.

Shamaruddin berkata,
melihatkan anak pokok ge-
tah itu sesuai dan berjaya
ditanam, British membuka
ladang getah pertama di
negeri ini, iaitu di Linsum,
Rantau, dekat sini dengan
keluasan 647 hektar yang

dibuka oleh Bapa Perusa-
haan Getah Asli di Malaya,
Thomas H Hill pada 1883.
“Negeri Sembilan satu

daripada tiga Negeri Me-
layu Bersekutu, selain Pe-
rak dan Selangor yang ta-
naman getahnya berkem-
bang pantas. Menjelang
1920, Malaya berjaya me-
ngeluarkan lebih separuh
hasil getah dunia. Malah,
ketika itu getah masih
menjadi tanaman penting
di rantau ini,” katanya.
Sambil menegaskan pe-

ninggalan sejarah itu perlu
terus dipelihara dan dipu-
lihara supaya generasi
akan datang menyedari ke-
wujudannya, beliau yakin
masih ramai penduduk ne-
geri ini tidak tahu kewu-
judan pokok itu, apatah la-
gi orang luar.
“Selama ini ramai yang

tahu pokok getah tertua di
negara ini hanya terletak di
Kuala Kangsar,” katanya
sambilmenambah,MPS tu-
rut memasang papan tan-
da sejarah pokok itu untuk
tatapan umum dan kini, ia
menjadi daya tarikan pe-
lancong serta mereka yang
berekreasi di Taman Tasik
Seremban.
Bagi memastikan pokok

itu dalam keadaan baik, se-
tiap bulan Jabatan Taman
dan Landskap MPS me-
nyembur racun di kawasan
sekeliling dan menjaga ke-
bersihan, selain menjalin
kerjasama dengan Persatu-
an Pemandu Pelancong un-
tuk menarik lebih ramai
kunjungan pelawat.
“Kita juga berusaha me-

mastikan penduduk negeri
ini tahu kewujudan pokok
ini dan menghargai wari-
san yang ada. Seremban
juga kaya dengan warisan
tersendiri dan boleh dika-
takan setaraf dengan ban-
darwarisan lainyangboleh
dibanggakan,” katanya.

Tumbuhan
berusia lebih
100 tahun
masih keluar
susu ada
nilai sejarah

Pokok itu dipercayai
satu daripada 22
anak benih yang
dibawa dari Kew
Gardens, England
pada 1877”

Shamaruddin Saidin,
Ketua Unit Pelancongan,
Jabatan Komuniti dan
Perhubungan AwamMPSPokok getah tertua di Negeri Sembilan masih

mengeluarkan susu getah.

Shamaruddin (kanan) dan Unit Pelancongan MPS, Mohd Ariffin Sharif meninjau pokok getah
RM3.8 juta yang jadi produk pelancongan warisan di daerah Seremban.

